
NORMLEX በዓለም አቀፍ የሰራተኞች መስፈርት ላይ የመረጃ ስርዓት የተጠቃሚ መመሪያን የቃላት ዝርዝር/ማውጫC190 - የጥቃትና ትንኮሳ 

ስምምነት, 2019 (ቁ. 190)  

ይህ በአለም አቀፍ የሰራተኞች ድርጅት (ILO) የታተመው የእንግሊዝኛው ዋና ቅጂ ኦፊሴላዊ ያልሆነ ትርጉም ነው።  ይህ ህትመት በሚከተሉት ድርጅቶች በተናጠል የተተረጎመ ነው፦ 

Social Development Direct እና Translators without Borders ።   የአለም አቀፍ የሰራተኞች ድርጅት (ILO)  ይህን ትርጉም አላጸደቀም ፣ ለዚህ ትርጉም ጥራት እና 

ትክክለኛነትም ተጠያቂ አይደለም። 

ለቋንቋ ምርጫ ይህን የከተሉ፡  ፈረንሳይኛ- ስፔንኛ - አረብኛ- ጀርመንኛ - ሩሲያኛ - ቻይንኛ  

ወደ ተለያዩ ጽሁፎች ለመሄድ ቁጥሮቹን ይጫኑ  : 1 2 3 4 5 6 7 8 9 10 11 12 13 14 15 16 17 18 19 20   

መግቢያ  

የዓለም አቀፍ የሠራተኛ ድርጅት አጠቃላይ ጉባኤ    

በዓለም አቀፉ የሰራተኞች ቢሮ የበላይ አካል በጀኔቫ ሰኔ 2019 በ108ኛው የክፍለዘመን ስብሰባ ላይ ከተገኙ በኋላ ፣  

በፊላዴልፊያው አለማቀፍ መግለጫ መሠረት የሰው ልጆች ሁሉ (ዘርን፤ እምነትን ወይም ፆታን መሠረት ሳያደርግ) ነፃነታቸውና ክብራቸው እንዲሁም ኢኮኖሚያዊ ደህንነታቸውና 

እኩል ተጠቃሚነታቸው በተጠበቀ መልኩ ቁሳዊ ደህንነታቸውንና መንፈሳዊ እድገታቸውን  የመሻት ወይም የመፈለግ መብት   የተረጋገጠላቸው መሆኑን በማስታወስ፤  

የዓለም አቀፉን የሰራተኞች ድርጅት መሠረታዊ ስምምነቶች አስፈላጊነት በድጋሚ በማረጋገጥ፤እና  

ሎሎች ተገቢነት ያላቸውን አለም አቀፍ ሰነዶችን ለምሳሌ ዓለም አቀፉ የስብዓዊ መብቶች የቃልኪዳን ሰነድ፤ አለምአቀፉ የሲቪልና ፖለቲካዊ መብቶች ስምምነት፤ አለምአቀፉ 

የኢኮኖሚ፤ የማህበራዊና የባህል መብቶች ስምምነት፤ ማንኛውንም ዓይነት የዘር መድልኦ ለማጥፋት የተደነገገው አለምአቀፍ ስምምነት፤ በሴቶች ላይ የሚደረጉ ማንኛውም ዓይነት 

መድልኦ ለማጥፋት የተደነገገው ዓለምአቀፍ ስምምነት፤ የስደተኛ ሰራተኞችና ቤተሰቦቻቸው መብቶች ለመጠበቅ  የተደነገገው ዓለምአቀፍ ስምምነት እና የአካል ጉዳተኞች መብቶች 

ስምምነትን በማሰታወስ፤  

እያንዳንዱ ሰው ፆታዊ ጥቃትና ትንኮሳን ጨምሮ ከጥቃትና ትንኮሳ ነፃ በሆነ የስራ አለም ውስጥ የመስራት መብት ያለው መሆኑን  ከግምት በማስገባት፤  

በስራ አለም ውስጥ የሚፈፀም  ጥቃትና ትንኮሳ የሰብዓዊ መብት ጥሰት ወይም ጥቃት መሆኑን በመገንዘብ እንዲሁም ጥቃትና ትንኮሳ ለእኩል ተጠቃሚነት ስጋት መሆኑን፤ 

ተቀባይነት የሌለውና ከመልካም  የስራ ሁኔታ ጋር የማይጣጣም መሆኑን በመገንዘብ፤  

የእርስ በርስ መከባበርና የሰው ልጆች ክብር ላይ የተመሠረተ የስራ ባህል ጥቃትንና ትንኮሳን ለመከላከል አስፈላጊ መሆኑን በመገንዘብ፤  

አባል ሀገራት ጥቃትና ትንኮሳ ጋር የተያያዙ ባህሪየትንና ተግባራትን ለመከላከል እንዲሁም በስራ አለም ውስጥ ያሉ ባለድርሻ አካላት በሙሉ ከጥቃትና ትንኮሳ እንዲታቀቡ፤ 

እንዲከላከሉ እና ተገቢውን ምላሽ እንዲሰጡ ለማስገደድ የጥቃትንና ትንኮሳን የማይታገስ አጠቃላይ የስራ ሁኔታን የማመቻቸት ወሳኝ ሃላፊነት ያለባቸው መሆኑን በመገንዘብ፤  

በስራ ዓለም ውስጥ የሚፈፀም ጥቃትና ትንኮሳ የሰውን ስነልቦናዊ፤ አካላዊና ወሲባዊ ጤንነት፤ ክብር እንዲሁም ቤተሰባዊና ማህበራዊ ህይወትን የሚጎዳ መሆኑን በመቀበል፤  

 በተጨማሪም ጥቃትና ትንኮሳ የማህበራዊና የግል አገልግሎቶችን ጥራት የሚጎዳ መሆኑን፤ እንዲሁም ሰዎች በተለይም ሴቶች በስራ ገበያው ውስጥ እድል እንዳያገኙ፤ ቆይታ 

እንዳይኖራቸውና እንዳያድጉ ሊያደርጋቸው የሚችል መሆኑን በመገንዘብ፤  

ጥቃትና ትንኮሳ ዘላቂነት ያላቸውን ተቋማት ለማበረታታት ከሚወሰደው እርምጃ ጋር የማይጣጣም መሆኑን እንዲሁም የስራ አወቃቀር፤ የስራ ቦታ ግንኙነቶች፤ አሰራሮች፤ ተቋማዊ 

መልካም ስሞች እና ምርታማነት ላይ አሉታዊ ውጤት ተፅዕኖ  የሚያሳድርመሆኑን በማስታወስ፤  

ፆታን መሠረት ያደረገ ጥቃትና ትንኮሳ በአብዛኛው ሴቶችንና ሴት ህፃናትን የሚጎዳ መሆኑን በመቀበል፤ እንዲሁም ሚዛናዊ ያልሆኑ ፆታን መሠረት ያደረጉ የሀይል ግንኙነቶችን ጨምሮ 

ፆታን መሠረት ያደረጉ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 1/6  

ፍረጃዎች፤ ዘርፈብዙና ተያያዥነት ያላቸው መድሎዎች ላይ የሚሰራ  አካታች፤ የተቀናጀ እና ለስርዓተ ፆታ ምላሽ  የሚሰጥ አሰራር በስራ አለም ውስጥ ያለን ጥቃትና ትንኮሳን 

ለማስቆም አስፈላጊ መሆኑን በመገንዘብ፤  



የቤት ውስጥ ጥቃት ቅጥርን፤ ምርታማነትንና ጤናነትን እንዲሁም ደህንነትን ሊጎዳ የሚችል መሆኑን በመገንዘብ እና መንግስታት፤ የአሰሪዎችና የሰራተኞች ድርጅቶች እንዲሁም 

በስራ ገበያ ውስጥ ያሉ ተቋማት (ከሌሎች እርምጃዎች ጎን ለጎን) የቤት ውስጥ ጥቃት ተፅእኖዎችን  በመገንዘብ፤ ምላሽ በመስጠትና መፍትሄ በመፈለግ ድጋፍ ሊያደርጉ የሚችሉ 

መሆኑን በማስታወስ፤  

በስብሰባው በአምስተኛ አጀንዳነት በተያዙና በስራ ዓለም ውስጥ በጥቃትና ትንኮሳ ላይ የቀረቡ ሀሳቦችን በማፅደቅ ውሳኔ መሰጠቱን ተከትሎ፤  

እንዲሁም እነዚህ የፀደቁ ሀሳቦች የዓለም አቀፍ ስምምነት ቅርፅ እንዲኖራቸው መወሰኑን ተከትሎ፤  

ከዚህ በኋላ “በሀይል ጥቃትና ትንኮሳ ላይ የተደረገ ስምምነት, 2019” ተብሎ ሊጠቀስ የሚችለውን ይህን ስምምነት እ.ኤ.አ ዛሬ ሰኔ ሀያ አንድ  ቀን ሁለት ሺህ አስራ ዘጠኝ 

አፅድቋል፡፡  

I. ትርጓሜ  

አንቀፅ 1  

1. ለዚህ ስምምነት ሲባል፡  

(ሀ) “ ጥቃትና ትንኮሳ”  ማለት በስራ ዓለም ውስጥ ያሉ ተቀባይነት የሌላቸውን በርካታ ባህሪያትና ተግባራትን እንዲሁም ስጋቶች ፤በአንድ ጊዜ ክስተትም ሆነ በተደጋጋሚ ሊፈፀሙ 

የሚችሉና አካላዊ፤ በስነልቦናዊ፤ ወሲባዊ ወይም ኦኮኖሚያዊ ጉዳት ለማድረስ ያለሙ፤ ጉዳት ያደረሱ ወይም ሊያስከትሉ የሚችሉ ማስፈራራቶችን የሚመለከት ሲሆን ፆታን 

መሠረት ያደረገ ጥቃት እና ትንኮሳንም ያካትታል፡፡  

 (ለ) “ፆታን መሠረት ያደረገ ጥቃት እና ትንኮሳ” ማለት ፆታን ወይም ሥርዓተ ፆታን ምክንያት በማድረግ በሰዎች  ላይ የሚፈፀም ይህም የወሲብ ትንኮሳን ጨምሮ በተወሰነን የፆታ 

ዓይነት ወይም ሥርዓተ ፆታ ሁኔታን  በአብዛኛው የሚጎዳ ጥቃትና ትንኮሳ ነው፡፡  

2. ከዚህ በላይ በንዑስ አንቀፅ (ሀ) እና (ለ) የተመለከተው እንደተጠበቀ ሆኖ የሀገራት ህጎች ወይም መመሪያዎች አንድ የተወሰነ ሀሳብ ወይም የተለያዩ ሀሳቦችን ሊያካትቱ ይችላሉ፡፡  

II. ወሰን  

1. ይህ ስምምነት ሰራተኞችንና ሌሎች በሰራ ዓለም ውስጥ ያሉ ሰዎችን የሚጠብቅ ሲሆን፤ በሀገራት ህግና ልምድ መሠረት ሰራተኞች ተብለው የተተረጎሙ ሰዎችን እንዲሁም የስራ ውል 

ሁኔታን ከግምት ሳያስገባ በስራ ላይ ያሉ ሰዎችን፣ የስራ ተለማማጆችንና የሞያ ተለማማጆችን ጨምሮ በስልጠና ላይ ያሉ ሰዎችን፤ የስራ ውላቸው የተቋረጠን ሰራተኞች፤ በጎፈቃደኞችን፤ 

ስራ ፈላጊዎችንና ስራ አመላካቾችን እንዲሁም የአሰሪን ስልጣን፤ ግዴታ ወይም ሀላፊነትን የሚተገብሩ ሰዎችን ይጨምራል፡፡  

2. ይህ ስምምነት በመደበኛውና በኢመደበኛው ኢኮኖሚ ውስጥ ባሉ የግልና ህዝባዊ በሆኑ እንዲሁም በገጠር ወይም በከተማ ባሉ ተቋማት ሁሉ ላይ ተፈፃሚ ይሆናል፡፡  

ይህ ስምምነት  ከሚከተሉት ጋር በተያያዘ ወይም በመነጨ በስራ ዓለም ውስጥ በሚፈፀም ጥቃትና ትንኮሳ ላይ ተፈፃሚ ይሆናል፡፡  

(ሀ) በስራ ቦታነት የሚያገለግሉ ህዝባዊና የግል ቦታዎችን ጨምሮ በስራ ቦታ ውስጥ፤  

(ለ) ለሰራተኛው/ዋ ክፍያ የሚፈፀምበት ቦታ፤ ሰራተኛው/ዋ የስራ እረፍት በሚወስድበት/በምትወስድበት፤ ምግብ በሚመገብበት/በምትመገብበት ወይም የንፅህና፤ 

የመታጠቢያና የመቀየሪያ አገልግሎቶችን በሚጠቀምበት/በምትጠቀምበት ቦታዎች፤(ሐ) ከስራ ጋር በተያያዘ በሚደረጉ ጉዞዎች፤ ስልጠናዎች፤ ዝግጅቶች ወይም 

ማህበራዊ ክንዋኔዎች ወቅት፤  

(መ)የመረጃ ቴክኖሎጂዎችን በመጠቀም የሚሰራጩ መረጃዎችን  ጨምሮ ከስራ ጋር የተያያዙ መረጃዎች፤ (ሠ) በአሰሪ የተዘጋጁ መኖሪያ ቦታዎች ውስጥ፤ እንዲሁም  

(ረ) ወደስራ ለመግባት ና ከስራ ለመመለስ በሚደረግ ጉዞ ውስጥ  

III. አንኳር መርሆች 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 2/6  
እ.ኤ.አ 14/10/2020 ስምምነት C190 - የሀይል ጥቃትና ትኮሳ ስምምነት, 2019 (ቁ. 190)  

አንቀፅ 4  

1. ይህን አለማቀፍ ስምምነት ያፀደቀ  አባል ሀገር እያንዳንዱ ሰው ጥቃትና ትንኮሳ ነፃ በሆነ የስራ ዓለም ውስጥ የመስራት መብቱን የማክበር፤ የማስፋትና የመተግበር ግዴታ አለበት፡፡  

2. እያንዳንዱ አባል የሀገር ውስጥ ህግን መሠረት በማድረግ እንዲሁም ከአሰሪዎችና ሰራተኞች ድርጅቶች ተወካዮች ጋር በመመካከር በስራ ዓለም ውስጥ ጥቃትንና ትንኮሳን ለመከላከልና 

ለማጥፋት የሚያስችል አካታች፤ የተቀናጀና ለስርዓተ ፆታ ምላሽ የሚሰጥ የአሰራር ስልትን ተግባራዊ የማድረግ ግዴታ አለበት::  ተፈፃሚ ማድረግ በሚቻልበት ሁኔታ ሁሉ ይህ ስልት ሶስተኛ 

ወገኖችን የሚያካትት ጥቃትንና ትንኮሳን ከግምት ማስገባት ይኖርበታል፤ የሚከተሉትንም ማካተት ይኖርበታል፡  

(ሀ)ጥቃትንና ትንኮሳን በህግ መከልከል፤  



(ለ) ተገቢነት ያላቸው ፖሊሲዎች ጥቃትንና ትንኮሳን ያካተቱ መሆናቸውን ማረጋገጥ፤  

(ሐ)ጥቃትንና ትንኮሳን ለመከላከልና ለመዋጋት የሚያስችል እርምጃ ተግባራዊ ለማድረግ ሰፊና የተሟላ ስትራቴጂ  ማፅደቅ፤(መ) የአፈፃፀምና የግምገማ ሥርዓቶችን 

መመስረት ወይም ማጠናከር፤  

(ሠ) ለጥቃት ሰለባዎች ምላሽና ድጋፍን ተደረሽ ማድረግ፤  

(ረ) ቅጣቶችን ማስቀመጥ፤  

(ሰ) እንደአግባብነቱ ተደራሽ ማድረግ በሚቻል መልኩ  ደጋፊ ሰነዶችን፤  መመሪያዎችን፤ ስልጠናዎችንና ትምህርቶችን ማዘጋጀት እና ግንዛቤን ማስፋት፤ እንዲሁም  

(ሸ) ከጥቃትና ትንኮሳ ጋር የተያያዙ ጉዳዮችን ውጤታማ በሆነ መልኩ የሚቆጣጠርና  የሚመረምር ሥርዓት መኖሩን ማረጋገጥ፤ ይህም የስራ ሁኔታን ከሚቆጣጠሩ 

ተቆጣጣሪዎች ጋር ወይም ከሌሎች ስልጣን ካላቸው አካላት ጋር በመሆን የሚሰራውን ያካትታል  

3. እያንዳንዱ አባል ከዚህ በላይ በንዑስ አንቀፅ 2 ሥር የተመለከተውን ስልት በማፅደቅና ተግባራዊ በማድረግ ሂደት ውስጥ መንግስታት፤ አሰሪዎችና ሰራተኞች እንዲሁም የእነዚሁ 

ድርጅቶች  ያላቸውን የተለያየና እርስ በእርሱ ተደጋጋፊ የሆነ ሚናና ተግባር እንዲሁም  የተለያየ ተፈጥሮና መጠን ያለውን የግል ሀላፊነታቸውን ከግምት የማስገባት ግዴታ አለበት፡፡  

በስራ አለም ውስጥ ያለን ጥቃትና ትንኮሳን ከመከላከልና ከማጥፋት አንፃር እያንዳንዱ አባል በስራ ላይ ያሉ መሠረታዊ መርሆችንና መብቶችን የማክበር፤ የማሰፋት እና የመተግበር ግዴታ 

አለበት፡፡ እነዚህም የመደራጀት ነፃነትንና የህብረት ስምምነት የማድረግ መብትን በአግባቡ ማክበርን፤ ማንኛውንም ዓይነት በማስገደድ የሚሰራን ስራ ማስወገድን፤ የህፃናት የጉልበት 

ብዝበዛን ውጤታማ በሆነ መልኩ ማስወገድንና ከስራ ቅጥርና ከስራ ዓይነት ጋር በተያያዘ የሚፈፀምን መድልኦ ማስወገድን እንዲሁም መልካም የሆነ  የስራ ሁኔታን ማመቻቸትን 

ያካትታሉ፡፡  

እያንዳንዱ አባል በስራ ቅጥርና በስራ መደብ ላይ ያለን የእኩልነትና ያለመገለል መብትን የሚያረጋግጡ  ህጎችን፤ መመሪያዎችንና ፖሊሲዎችን  የማፅደቅ ግዴታ አለበት፡፡ ይህም ለሴት 

ሰራተኞች እንዲሁም በአንድ ወይም ከአንድ በላይ በሆኑ ለጥቃት የተጋለጡ ቡድኖች ውስጥ ያሉ ሰራተኞችና ሌሎች ሰዎች ወይም በስራ አለም ውስጥ ለችግር በሚያጋልጥ ሁኔታ ውስጥ 

ሆነው ጥቃትና ትንኮሳ በአመዛኙ የተጎዱ ቡድኖችን ያካትታል፡፡  

IV.  ጥበቃ እና መከላከል  

አንቀፅ 1 እንደተጠበቀ ሆኖ እና ከዚሁ አንቀፅ ጋር በተጣጣመ መልኩ እያንዳንዱ አባል ፆታን መሠረት ያደረገ ጥቃትና ትንኮሳን ጨምሮ በስራ አለም ውስጥ ያለን ጥቃትና ትንኮሳን 

ለመተርጎምና ለመከልከል የሚያስችሉ ህጎችንና መመሪያዎችን የማውጣት ግዴታ አለበት፡፡  

እያንዳንዱ አባል የሚከተሉትን ጨምሮ  በስራ አለም ውስጥ ያለን ጥቃትና ትንኮሳን ለመከላከል የሚያስችል አግባብነት ያለውን እርምጃ የመውሰድ ግዴታ አለበት፡  

(ሀ) በኢመደበኛ ኦኮኖሚ ውስጥ ያሉ ሰራተኞችን ጉዳይ በተመለከተ የመንግስት አካላት ያላቸውን ወሳኝ ሚና መገንዘብ፤  

(ለ) ከሚመለከታቸው የአሰሪዎችና የሰራተኞች ድርጅቶች ጋር በመመካከር እንዲሁም ሌሎች መንገዶችን በመጠቀም፤ ሰራተኞች ወይም ሌሎች ጉዳዩ የሚመለከታቸው ሰዎች 

ለጥቃትና ለትንኮሳ በይበልጥ ተጋላጭ የሚሆኑባቸውን የስራ ዘርፎች ወይም የስራ መደቦች እና የስራ ድልድሎችን መለየት፤  

(ሐ) እነዚህን ዓይነት ሰዎች ውጤታማ በሆነ መልኩ መጠበቅ የሚያስችል እርምጃ መውሰድ፤  

እያንዳንዱ አባል አሰሪዎች ፆታን መሠረት ያደረገን ጥቃትና ትንኮሳን ጨምሮ በስራ አለም ውስጥ ያለን ጥቃትና ትንኮሳ ለመቆጣጠር ካላቸው የቁጥጥር ደረጃ ጋር በተጣጣመ መልኩ 

ተገቢውን እርምጃ እንዲወስዱ የሚያደርጋቸውን ህጎችና መመሪያችን የማውጣት ግዴታ አለባቸው፡፡ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 3/6  
እ.ኤ.አ 14/10/2020 ስምምነት C190 - የጥቃትና ትኮሳ ስምምነት, 2019 (ቁ. 190)  

በተለይም ምክንያታዊ በሆነ መልኩ ተግባራዊ ማድረግ በሚቻልበት ጊዜ ሁሉ የሚከተሉትን ያደርጋሉ፤  

 (ሀ) ከሰራተኞችና ከተወካዮቻቸው ጋር በመመካከር በጥቃትና ትንኮሳ ላይ የስራ ቦታ ፖሊሲ ማፅደቅና መተግበር፤  

(ለ)  የጥቃትንና ትንኮሳን እንዲሁም ከዚሁ ጋር የተያያዙ የስነልቦና ስጋቶችን በስራ ደህንነትና ጤና አስተዳደር ስራ ሂደት ውስጥ ትኩረት እንዲያገኙ መድረግ፤  

(ሐ) ሰራተኞችንና ተወካዮቻቸውን በማሳተፍ አደጋዎችን መለየትና የጥቃትና የትንኮሳ ስጋትን ማጥናት እና ይህንኑ ለመከላከልና ለመቆጣጠር እርምጃዎችን 

መውሰድ፤ እንዲሁም  

(መ) በዚህ አንቀፅ በንዑስ አንቀፅ (ሀ) ሥር ከተመለከተው ፖሊሲ ጋር በተያያዘ ተለይተው በተቀመጡ አደጋዎችና በጥቃትና ትንኮሳ ዙሪያ ሰላሉ ስጋቶች እንዲሁም  ስለሰራተኞችና 

ሌሎች ጉዳዩ ስለሚመለከታቸው ሰዎች መብቶችና ግዴታችን ጨምሮ ከአደጋና ከጥቃት እንዲሁም ከትንኮሳ ጋር በተያያዘ እየተወሰዱ ስላሉ የመከላከልና የጥበቃ እርምጃዎች 

ለሰራተኞችና ለሌሎች ጉዳዩ ለሚመለከታቸው ሰዎች (ተደራሽ ሊሆን በሚችል መልኩ) መረጃና ስልጠና መስጠት፤  

V. አፈፃፀምና ምላሽ  

እያንዳንዱ አባል የሚከተሉትን ለመፈፀም አግባብነት ያላቸውን እርምጃዎች የመውሰድ ግዴታ አለበት፤  

(ሀ) በስራ አለም ውስጥ ያሉ የጥቃቶችንና ትንኮሳዎችን የሚመለከቱ የሀገር ውስጥ ህግና መመሪያዎችን በየጊዜው  መገምገምና ተፈፃሚ ማድረግ፤  

(ለ) በስራ አለም ውስጥ ከጥቃትና ትንኮሳ ጋር ለተያያዙ ጉዳዮች አግባብነት ያላቸውንና ውጤታማ የሆኑ ምላሾችን እንዲሁም ደህንነታቸው የተጠቁ፤ ፍትሀዊና ውጤታማ 

የሆኑ ሪፖርት ማድረጊያ፣ ክርክር መፍቻ አሰራሮችንና የአሰራር ሥርዓቶችን  በቀላሉ ተደራሽ ማድረግ፤ ለአብነትም  

(i) የቅሬታ ማስተናገጃና የምርመራ ሥርዓቶች፤ እንዲሁም (አግባብ በሚሆንበት ጊዜ)  በስራ ቦታ ደረጃ  የክርክር  መፍቻ አሰራሮች፤  

(ii) ከስራ ቦታ ውጭ ያሉ የክርክር መፍቻ አሰራሮች፤  

(iii) ፍርድ ቤቶች ወይም ልዩ ችሎቶች፤  

(iv) ቅሬታ አቅራቢዎች፤ ተጎጂዎች፤ ምስክሮችና ጠቋሚዎችን ከጥቃትና ከበቀል እርምጃ መጠበቅ፤ እንዲሁም (v) ለቅሬታ አቅራቢዎችና ተጎጂዎች የህግ፤ የማህበራዊ፤ 

የህክምናና የአስተዳደር ድጋፍ እርምጃዎች፤  

(ሐ) ከጥቃትና ትንኮሳ ጋር በተያያዘ በተለያያየ መልኩ የተገናኙ ግለሰቦችን ለብቻ የማግኘት  መብት መጠበቅ እንዲሁም በሚቻልበት ጊዜ ሁሉና አግባብነት ያለው ሲሆን ሚስጥራዊነትን 

መጠበቅ እና በግል ስለመታየትና ስለሚስጥራዊነት ያሉ መስፈርቶች አላግባብ ጥቅም ላይ አለመዋላቸውን ማረጋገጥ፤  

(መ) አግባብነት ባለው ጊዜ ሁሉ  በስራ አለም ውስጥ ባለ የጥቃትና ትንኮሳ ላይ ቅጣት ማስቀመጥ፤  

(ሠ) በስራ አለም ውስጥ ፆታን መሠረት ያደረገ የጥቃትና ትንኮሳ ተጎጂዎች ፆታን ያማከለ፤ ደህንነቱ የተጠበቀ እና ውጤታማ የሆነ ቅሬታ ማስተናገጃና  ክርክር መፍቻ አሰራሮችን፤ 

አገልግሎቶችን እና ምላሾችን እንዲያገኙ ማድረግ፤  

(ረ) የቤት ውስጥ ጥቃት ውጤቶችን መገንዘብ እና ተግባራዊ ማድረግ በሚቻልበት ጊዜ ሁሉ ደግሞ በስራ አለም ውስጥ የሚያስከትለውን ተፅዕኖ መቀነስ፤  

(ሰ) ሰራተኞች ከጥቃትና ትንኮሳ ጋር በተያያዘ በህይወታቸው፤ በጤናቸው ወይም በደህንነታቸው ላይ ግልፅ የሆነና የከፋ አደጋ ሊደርስባቸው የሚችል ስለመሆኑ ምክንያታዊ 

ማሳመኛ እስካላቸው  ድረስ ግንኙነቱ  እስከሚጎዳቸው ወይም ሌሎች አላስፈላጊ ችግሮች እስከሚደርሱባች ድረስ መጠበቅ ሳያስፈልጋቸው ከስራ ሁኔታ ውስጥ ራሳቸውን 

የማውጣት መብት ያላቸው  መሆኑን እና ይህንኑ ለአመራሩ የማሳወቅ ግዴታ ያለባቸው መሆኑን ማረጋገጥ፤  እንዲሁም  

(ሸ) የስራ ሁኔታ ተቆጣጣሪዎች እና ሌሎች አግባብነት ያላቸው ባለስልጣናት(እንደ አግባብነቱ) በፍጥነት ተግባራዊ ሊደረጉ የሚችሉ እርምጃዎችን ለመውሰድ የሚጠይቁ 

መመሪያዎችን እና በህይወት፤ በጤና ወይም በደህንነት ላይ ግልፅ የሆነ አደጋ የሚያስከትሉ ሁኔታዎች ላይ ስራ እንዲቆም የሚያደርጉ መመሪያዎችን ማውጣት ጨምሮ በስራ አለም 

ውስጥ የጥቃትና ትንኮሳን ለመከታተል የሚያስችል ስልጣን እንዲኖራቸው ማድረግ፤ ለፍትህ አካላት ወይም ለአስተዳደር አካላት ይግባኝ የማለት መብትም በህግ ሊቀመጥ ይችላል፡፡  

VI. መመሪያ፤ ስልጠና እና ግንዛቤ ማስፋት  

እያንዳንዱ አባል ከአሰሪዎችና ሰራተኞች ድርጅቶች ተወካዮች ጋር በመመካከር የሚከተሉትን ተግባራዊ ለማድረግ የመጣር ግዴታ አለባቸው፡  

(ሀ) በስራ አለም ውስጥ ያለ የጥቃትና ትንኮሳ ተገቢነት ባላቸው የሀገር ውስጥ ፖሊሲዎች መሽፈኑን፤ ለአብነትም የስራ ሁኔታ ደህንነትንና ጤናን፤ እኩልነትንና 

አለመገለልን እንዲሁም ፍልሰትን የሚመለከቱት ጉዳዮችን ያካትታል፤ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 4/6  
እ.ኤ.አ 14/10/2020 ስምምነት C190 - የ ጥቃትና ትኮሳ ስምምነት, 2019 (ቁ. 190)  

(ለ) አሰሪዎችና ሰራተኞቻቸው እንዲሁም የእነዚሁ ድርጅቶች ና አግባብነት ያላቸው ባለስልጣናት ፆታን መሠረት ያደረገ የ ጥቃትና ትንኮሳን ጨምሮ  ስለስራ ቦታ ጥቃትና ትንኮሳ 

እንደአግባብነቱ ተደራሽ በሚሆን መልኩ መመሪያዎችን፤ መረጃዎችን፤ ስልጠናዎችን ወይም ሌሎች አጋዥ ሰነዶችን እንዲያገኙ ማድረግ፤ እንዲሁም  

(ሐ) የግንዛቤ ማስፋት ዘመቻዎችን  ጨምሮ ሌሎች ተግባራትን ማከናወን  

VII. የመተግበሪያ መንገዶች  

የዚህ ስምምነት አንቀፆች በሀገር ውስጥ ህጎችና መመሪያዎች እንዲሁም በህብረት ስምምነቶችና በሌሎች በሀገር ውስጥ ካሉ ተግባራት ጋር በሚጣጣሙ እርምጃዎች አማካኝነት 

ተግባራዊ ይደረጋሉ፡፡  ይህም በስራ ላይ ያሉ የስራ ደህንነትና የጤና እርምጃዎች ጥቃትንና ትንኮሳን እንዲያካትቱ አድርጎ ማስፋትና ማሻሻልን እንዲሁም አስፈላጊ በሆነ ጊዜ ጉዳዩን 

በቀጥታ የሚመለከቱ እርምጃዎችን መውሰድን ያጠቃልላል፡፡  

VIII. የማጠቃለያ አንቀፆች  

 ህጉን በጠበቀ መልኩ የተደረገ ይህን ስምምነት የማፅደቅ ተግባር በዓለም አቀፉ የስራ ቢሮ ዳይሬክተር ጀነራል እንዲመዘገብ ለማድረግ ማሳወቅ ግዴታ ነው፡፡  

1. ይህ ስምምነት አስገዳጅ የሚሆነው ስምምነቱን ማፅደቃቸው በዓለም አቀፉ የስራ ቢሮ ዳይሬክተር ጀነራል በተመዘገቡ አባል ሀገራት ላይ ነው፡፡  



2. ስምምነቱ የሚፀናው ሁሉም አባል ሀገራት ስምምነቱን ማፅደቃቸው በዳይሬክተር ጀነራሉ ከተመዘገበቡበት ቀን ከአስራ ሁለት ወራት በኋላ ይሆናል፡፡  

3. ከዚህ በኋላ ስምምነቱ በአያንዳንዱ ስምምነቱን በሚያፀድቁ አባላት ላይ አስገዳጅ የሚሆነው ስምምነቱን ማፅደቃቸው ከተመዘገበበት ቀን ከአሰራ ሁለት ወራት በኋላ 

ይሆናል፡፡  

አንቀፅ  15  

1. ይህን ስምምነት የተቀበለ አባል ስምምነቱ እንዳይፀና የሚያደርግ ማስታወቂያ መስጠት የሚችለው ስምምነቱ ለመጀመሪያ ጊዜ አስገዳጅ ከሆነበት ቀን ጀምሮ ከአስር ዓመት 

በኋላ ሲሆን፤ ይህም ለዓለም አቀፉ የስራ ቢሮ ዳይሬክተር ጀነራል በማሳወቅና በማስመዝገብ ይፈፀማል፡፡ እንደዚህ ያለ ስምምነቱ እንዳይፀና የሚያደርግ ማስታወቂያም ከተመዘገበ 

ቀን አንስቶ እስከ አንድ ዓመት ጊዜ ድረስ ውጤት አይኖረውም፡፡  

2. ይህን ስምምነት ያፀደቀና ከዚህ በላይ በተመለከተው ንዑስ አንቀፅ ሥር የተገለፀው የአስር ዓመት ጊዜ ከተጠናቀቀ በኋላ ባለው ዓመት ውስጥ ስምምነቱ እንዳይፀና  የሚያደርግ 

ማስታወቂያ ያላቀረበ አባል በስምምነቱ ለሌላ ተጨማሪ አስር ዓመት ተገዢ ይሆናል፤ ከዚህ በኋላም ስምምነቱ እንዳይፀና የሚያደርግ ማስታወቂያም በዚህ አንቀፅ በተደነገገው አኳሃን 

እያንዳንዱ በአዲስ መቆጠር የሚጀምረው አስር ዓመት ከተጠናቀቀ በኋላ ባለው ዓመት ውስጥ ሊቀርብ ይችላል፡፡  

1. የዓለምአቀፉ የሰራተኞች ቢሮ ዳይሬክተር ጀነራል በዓለም አቀፉ የስራ ድርጅት አባላት አማካኝነት እንዲያውቀው የተደረጉና የተመዘገቡ ስምምነቱን የማፅደቅና ለማቋረጥ የተሰጡ 

ማሳወቂያዎችን ለሁሉም አባላት የማሳወቅ ግዴታ አለበት፡፡  

2. ለሁለተኛ ጊዜ መጽደቁ መመዝገቡን  ለድርጅቱ አባላት ሲያሳውቁ ዳይሬክተር ጀነራሉ የድርጅቱን አባላት  ትኩረትን ስምምነቱ ተግባራዊ ወደሚሆንበት ቀን መሳብ ይኖርባቸዋል።  

የዓለም አቀፉ የሰራተኞች ቢሮ ዳይሬክተር ጀነራል ከዚህ በላይ በተመለከቱት የአንቀፅ ድንጋጌዎች መሠረት የተደረጉ ስምምነቱን የማፅደቅና እንዳይፀና የሚያደርጉ ማስታወቂያዎችን 

በሙሉና በዝርዝር በተባበሩት መንግስታት ቻርተር አንቀፅ 102 መሠረት በተባበሩት መንግስታት ጠቅላላ ፀሀፊ (ሴክሬታሪ ጀነራል) እንዲመዘገቡ የማሳወቅ ግዴታ አለበት፡፡  

ዓለም አቀፉን የሰራተኞች ቢሮ የሚመራው አካል ተገቢ ነው በሚለው ጊዜ ይህ ስምምነት እንዴት እየሰራ ስለመሆኑ ለጠቅላላ ጉባኤው ሪፖረት ያቀርባል እንዲሁም ስምምነቱን በሙሉ 

ወይም በከፊል በማሻሻል ዙሪያ ለጉባኤው የሚቀርብ አጀንዳ አስፈላጊነትን ይመረምራል፡፡ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C190 5/6  
እ.ኤ.አ 14/10/2020 ስምምነት C190 - የጥቃትና ትኮሳ ስምምነት, 2019 (ቁ. 190)  

1. ጉባኤው ይህን ስምምነት በማሻሻል አዲስ ስምምነት ቢያፀድቅ አዲሱ ስምምነት በተለየ ሁኔታ ካላስቀመጠ በስተቀር፡  

(ሀ) ከዚህ በላይ በአንቀፅ 15 የተመለከተው ቢኖርም እንኳን አዲሱ ስምምነት በአባላት ከፀደቀበትና ተፈፃሚ በሚሆንበት ሁኔታና ጊዜ ውስጥ ይህን ስምምነት በህግ ቀሪ ይሆናል፡፡  

(ለ) አዲሱ ስምምነት ከፀናበት ቀን ጀምሮ ይህ ስምምነት በአባላት ለመፅደቅ ክፍት የሚሆንበት ሁኔታ ቀሪ ይሆናል፡፡  

2. ይህ ስምምነት ስምምነቱን ባፀደቁ ነገር ግን የማሻሻያ ስምምነትን ባላፀዱ አባላት ላይ በሙሉ ቅርፁና ይዘቱ የፀና ይሆናል፡፡  

የዚህ ስምምነት የእግሊዝኛውና የፈረንሳይኛው ቅጅ ይዘት እኩል ተቀባይነት አላቸው፡፡  

ቁልፍ መረጃ  

በስራ አለም ውስጥ ጥቃትና ትንኮሳን ከማጥፋት ጋር የተያያዘ ስምምነት (የሚፀናበት ቀን - እ.ኤ.አ ሰኔ 25 ቀን 2021)  

የፀደቀው፤ ጄኔቫ፤ በዓለምአቀፉ የስራ ድርጅት ጠቅላላ ጉባኤ 108ኛ ስብሰባው (እ.ኤ.አ ሰኔ 21 ቀን 2019)  

ያለበት ደረጃ፡ ጊዜውን የጠበቀ ሰነድ (ሞያዊ/ቴክኒካል ስምምነት)  

ስምምነቱ እንዳይፀና ለማድረግ ማስታወቅ የሚቻልበት ጊዜ፡ እ.ኤ.አ ከሰኔ 25 ቀን 2031 እስከ ሰኔ 25 ቀን 2032  

በተጨማሪነት ሊመለከቷቸው የሚገቡ  

ስምምነቱን ስለማፅደቅ በሀገር  

ስምምነቱን ስልጣን ላለው አካል ስለማቅረብ በሀገር 

